
				এই পাতাটির মুদ্রণ সংশোধন করা প্রয়োজন। 
ՀՏ Հ মোহন অমনিবাস
মিঃ স্যানিয়েল দুই হাতে মাথা চাপিয়া অস্ফুট কষ্ঠে কহিলেন, “না, আমি আর ভাবিতে পারি না। দসু্য আমাকে পরাজিত করিয়াছে। সে আমাকে এমন ভাবে বদ্ধ করিয়াছে যে, আমি যাহা জানিয়াছি তাহ কিছুতেই কর্তৃপক্ষকে জানাইতে পারি না। এক্ষেত্রে চাকুরি ত্যাগ করাই একমাত্র সমীচীন পন্থা। তারপর আমার নয়নপুত্তলি শিশুপুত্রের জন্য আমার সর্ব সময়, সর্ব শক্তি নিয়োজিত করিতে সক্ষম হইব। দসু্যুর কবল হইতে পুত্রকে উদ্ধার করিবার পর আমি দেখিয়া লইব, এই দস্যু কতদূর বলশালী।”
মিঃ স্যানিয়েলের মস্তিষ্ক তপ্ত হইয়া উঠিল। তিনি উল্কাবেগে ধাবমান ট্রেনের নির্জন কক্ষে বসিয়া অস্ফুট কণ্ঠে আপনাকে যেন আপনি বলিতে লাগিলেন, “সানাল, তুমি দুইবার এই দস্য মোহনের হস্তে নিগৃহীত হইয়াছ, তুমি যে একটা দসু্যর যোগ্য প্রতিদ্বন্দ্বীও নও, তাহা জগতের নর-নারী দুইবার বুঝিয়াছে—তাহারা হাসিয়াছে, তাহারা তোমার সম্বন্ধে নানা হীন মন্তব্য প্রকাশ করিয়াছে। কিন্তু এইবার তুমি একবার দুর্বার বিক্রমে জাগ্রত হইয়া জগতের নর-নারীকে জানাইয়া দাও, তুমি এই দস্যকে তৃণাদপি ক্ষুদ্র বিবেচনা কর, তোমার শক্তির নিকট তুচ্ছ ডাকাতের শক্তির তুলনাই করা চলে না!”
মিঃ স্যানিয়েল এরূপ চিন্তাগ্রস্ত হইয়া পড়িয়াছিলেন যে, কখন দানাপুরে ট্রেন উপস্থিত হইয়া নিয়মিত অপেক্ষার পর আবার ছুটিতে আরম্ভ করিয়াছে, কখন একজন সুদৰ্শন অভিজাত যুবক একটি দামী চামড়ার ব্যাগ হস্তে র্তাহারই কক্ষে প্রবেশ করিয়াছে, তাহা তিনি আদৌ জানিতে পারেন নাই। এক সময় তিনি অস্ফুট কষ্ঠে কহিলেন, “মোহন, এইবার তুমি আগুন নিয়ে খেলা আরম্ভ করেছ। মোহন—”
“বলুন, মিঃ স্যানিয়েল?” নতুন আরোহী-যুবকটি মৃদু হাস্যমুখে প্রশ্ন করিল। মিঃ স্যানিয়েল এমন চমকিত হইয়া উঠিলেন যে, তিনি সবেগে দণ্ডায়মান হইয়া
দিকে চাহিয়া রহিলেন। কিন্তু তিনি কিছুতেই তাহাকে চিনিতে পারিলেন না যে, ঐ যুবকই— মোহন। তাহার ছদ্মবেশ এরূপ নিখুঁত হইয়াছিল যে, মিঃ স্যানিয়েলের মত বিচক্ষণ ডিটেকটিভও দিবালোকে তাহা ধরিতে পারলেন না। তিনি কহিলেন, “কে আপনি?”
‘বসুন, মিঃ স্যানিয়েল, বসুন। দিনের বেলায় সহযাত্রীর সঙ্গে আলাপ করতে রিভলভার প্রয়োজন হয় না।” যুবকটির স্বরে প্রচ্ছন্ন বিদ্রুপ ধ্বনিত হইয়া উঠিল।
“বন্ধু, মিঃ স্যানিয়েল, বন্ধু। এত শীঘ্র আপনি আমাকে ভুলে গেলেন?” যুবকটি শাস্ত কণ্ঠে কহিল।
মিঃ স্যানিয়েলের আর কোন সন্দেহ রহিল না যে, তিনি কাহার সহিত কথা কহিতেছেন। সহসা তাঁহার মন এই ভাবিয়া খুশি হইয়া উঠিল যে, দসু মোহনের নামে কয়েকটি গ্রেফতারী পরোয়ানা ও হুলিয়া বাহির হইয়াছে। পরবর্তী যে স্টেশনে মেল-ট্রেন থামিবে, তিনি যদি সেখানে মোহনকে গ্রেফতার করিয়া পুলিসের হাতে সমর্পণ করিতে পারেন, তাহা হইলে তাহার জয়-গানে সারা ভারত মুখরিত হইয়া উঠিবে। তিনি চাহিতেই দেখিলেন, মোহন র্তাহার মুখের দিকে তীব্র দৃষ্টিতে চাহিয়া রহিয়াছে। তিনি সেই অন্তর্ভেদী দৃষ্টি সহ্য করিতে পারিলেন না, চক্ষু অবনত করিলেন। -

